
GOUVÈNÈ CUOMO ANONSE PI FÒ PWOJÈ KONSTRIKSYON SOU WOUT NEW YORK AP KANPE PANDAN 

WIKENN LABOR DAY A 

 

Kanpe Pwojè Konstwiksyon pandan Wikenn Konje fè pati Inisyativ “Drivers First/Chofè Dabò” 

Gouvènè a 

 

 

Gouvènè Andrew M. Cuomo te anonse jodi a pi fò konstwiksyon sou New York State Thruway ak 

prensipal wout yo ki anba sipèvizyon State Department of Transportation (DOT) pral kanpe pandan 

wikenn konje Labor Day a, ki tradisyonèlman se youn nan wikenn vwayaj ki pi gen plis aktivite nan ane a. 

Inisyativ ‘Drivers First/Chofè Dabò’ a bay kondisyon vwayaj chofè yo priyorite epi asire l gen mwens 

deranjman posib pou chofè yo nan pwojè otowout ak pon atravè eta a. 

 

“Wikenn konje Labor Day a se yon moman kote plizyè milyon vwayajè ap fè yon dènye soti pou ete a, 

chak ane se youn nan peryòd vwayaj ki gen plis aktivite nan eta nou an,” te deklare Gouvènè Cuomo. 

“Pou diminye anbouteyaj sou wout nou yo epi diminye reta leplis posib, n ap kanpe gwo majorite pwojè 

konstriksyon yo sou Thruway a ak prensipal wout DOT yo pandan tout wikenn sa. Kidonk kèlkeswa ou 

pral nan direksyon State Fair, Adirondacks, Finger Lakes, oubyen w ap planifye toujou, m ankouraje 

Nouyòkè soti epi fè yon bon vwayaj nan youn nan bèl destinasyon Eta New York yo.” 

 

Komisyonè New York State Department of Transportation, Joan McDonald, te di konsa, “Nou mande 

chofè pou yo byen planifye vwayaj yo wikenn sa pou yo asire yo ka rive nan destinasyon yo san ankenn 

pwoblèm epi alè. Anvan yo deplase, vwayajè dwe rele 511 oubyen tyeke 511ny.org pou konnen 

kondisyon sikilasyon ak transpò piblik la nan moman an. Enfòme w anvan w pati!” 

 

Direktè Egzekitif Thruway Authority, Thomas J. Madison, te di konsa, “Malgre na p  kanpe pwojè 

konstriksyon pou fasilite vwayajè, toujou gen posiblite pou anbouteyaj la rèd sou anpil twonson wout 

Thruway a, epi nou ankouraje tout chofè kondi ak pridans epi toujou bay sekirite priyorite.”  

Lane pase, plis pase 2,7 milyon machin te vwayaje sou plis pase 95 milyon mayl sou Thruway a depi 

vandredi apremidi jiska Labor Day. Konstriksyon pral kanpe sou tout rezo Thruway a pandan wikenn 

konje, alesepsyon sa ki annapre yo:  

• Konpayi konstriksyon yo pral travay dèyè baryè a sou pwojè agrandisman wout la ant exit 23 

(Albany downtown/anba lavil) ak 24 (Albany, I-90 ak I-87) 

• Travay pral kontinye sou Harris Hill-Transit Road Project sou I-90 egzakteman alès exit 49 

(Depew-Lockport) 

• Travay amelyorasyon sekirite pral kontinye sou Thruway a sou tou de bò Exit 48A (Pembroke) 

• Travay lanwit pral kontinye sou southbound South Grand Island Bridge (I-190) 

 

Anplis, DOT pral kanpe fèmti vwa tanporè sou wout prensipal apati vandredi medi epi running jisa lendi, 

ak on esepsyon. Travay pral fèt lanwit vandredi sou I-390 nan Scottsville Road nan Rochester, sa k ap 

mand yon fèmti vwa tanporè. 

 

 Chofè dwe pare pou reta posib akòz sikilasyon wikenn konje a sou otowout ak enterstate eta ki resevwa 

anpil machin, ak nan kote sou NYS Thruway a:  

• Baryè tolll Lackawanna ak Williamsville toupre Buffalo 

• Plaza toll I-190 (Niagara Thruway) Grand Island Bridge nan direksyon nò ak sid. 

• Exits 23 (Albany downtown) ak 24 (Albany, I-90 & I-87) 

• Baryè toll Canaan ak Exit B1 sou twonson Berkshire I-90 la, ki konekte Thruway a sou 

Massachusetts Turnpike 

• Exit 17 (Newburgh) ak Exit 16 (Harriman) 

• Baryè toll Woodbury, New Rochelle ak Tappan Zee Bridge 

 

Tout 27 plaza vwayaj sou Thruway a pral ouvri nan lè nòmal pandan wikenn konje Labor Day a. Pou 

jwenn yon lis plaza vwayaj ak sèvis, tanpri vizite sitwèb Thruway Authority a sou: 

http://www.thruway.ny.gov/travelers/travelplazas/index.html.  

 

Pou resevwa imel TRANSalert ki gen enfòmasyon sou pwoblèm sikilasyon Thruway a oubyen lòt 

enfòmasyon rapid, ale sou: http://www.thruway.ny.gov/tas/index.shtml.  

 

Pou wè Thruway a nan wèbkam antan reyèl, ale sou: 

http://www.thruway.ny.gov/travelers/map/index.html?layer=cameras. 

 

Pou wè yon kat entèaktif ki gen kondisyon sikilasyon Google pou Thruway a ak lòt wout nan Eta New 

York State ak pi lwen, ale sou: 

http://www.thruway.ny.gov/travelers/map/index.html?layer=traffic.  

Pou jwenn enfòmasyon sou vwayaj antan reyèl, rele 511 oubyen vizite www.511NY.org. 511NY se sous 

enfòmasyon ofisyèl sou sikilasyon machin ak vwayaj. Sitwèb ak aplikasyon mobil 511NY bay enfòmasyon 

gratis, 24 èdtan pa jou/7 jou pa semèn, sou sikilasyon machin ak transpò nan tan reyèl pou tout Eta New 

York. Li ofri tou yon planifikatè vwayaj nan transpò, afichaj kamera ak avètisman ak previzyon 

metewolojik.  

